
Salmai girje.



vuođa vašest don anak; damditti læ, min Ibmelæmek!
du Ibmel vuoiddam du ilo oljoin æmbo go du veljaidad. Esaias 11, 2–5.


9 Buok du biftasak læk myrra ja aloe ja kassia;
suonai čuojatusak avvodattek du elefant-dafte daloin.

10 Gonagasai nieidak læk du æcalaǯai særvest; gonagas-akka
čuoǯǯo du olgiš gieđa bæld Ofir golle sist. 
Allalavl 6, 8–10. Hoseas 2, 19. 20. alm. 21, 2.


11 Gula, nieidačam, ja vuttivalde ja sojat bælljad,
ja vajaldatte du olbmuidad ja ačad dalo. 
Matth. 10, 37.


12 Ja adnus gonagas miela du čakesvutti; dastgo
son læ du hærra, ja rokkadalla su.

13 Ja Tyrus nieid du usstebvuođa bivddet aiggo
addaldaǥaiguim, dak javalamusak olbmui gaskast. 
Sal. 72, 10. 15; 87, 4. Esaias 23, 8. 18; 60, 6. . . Haggai 2, 7–9.


14 Sagga goargadlaš læ gonagas nieid dalos sist;
čađagođđujuvvum gollin læ su bivtes. 
Allalavl 1, 10. 11. 15; 4, 1. . .


15 Hærvatuvvum biftasi sist ouddandolvvujuvvu son
gonagas ouddi; nieidak su maŋest, su ustebak, sisadolvvujuvvujek
du ouddi.

16 Iloin ja avoin si ouddandolvvujuvvujek, gonagas
dalo sisa si bottek. 
Sal. 87, 7. alm. 19, 7.


17 Du vanhemidad sagjai bottek du barnek; rađđijægjen
don bijak sin obba ædnam mietta. 
Sal. 72, 8. . .


18 Dakkat aigom, atte du nammad muittujuvvu sokkagoddin;
damditti olbmuk du gittet aigguk aǥalaǯǯat ja
alelassi. 
Sal. 22, 31. 32; 72, 17. Malakias 1, 11.





46. Salma.




Dat basse lavllo maidno Ibmel olbmui ja valddegodde
olles dorvolašvuođa hærra oskaldas varjalæme vuold, josjoge
ædnag vašalaǯak læk, guđek aittek, 2–12.

1 Lavllomoapatægjai; Korah manain; alamoth[1]
mield; lavla. 
1 sag. 15, 20.





	↑ daidda melodia.

